
Cyflwyniad  

Ar 4 Tachwedd 2020, ystyriodd aelodau’r Panel Heddlu a Throseddu 

adroddiad gan ei aelod arweiniol, y Cynghorydd William Powell, ar fynd i’r 

afael ag ymddygiad gwrthgymdeithasol yn ardal Dyfed-Powys. Diben yr 

adroddiad oedd ystyried y canlynol:  

 Beth yw Ymddygiad Gwrthgymdeithasol  

 Beth mae’r Cynllun Heddlu a Throseddu ar gyfer Dyfed-Powys yn 

dweud am Ymddygiad Gwrthgymdeithasol  

 Lefel yr Ymddygiad Gwrthgymdeithasol yn Nyfed-Powys  

 Sut mae’r Comisiynydd yn ceisio mynd i’r afael â’r mater  

 Canfyddiad pobl sy’n byw yn Nyfed-Powys o ymddygiad 

gwrthgymdeithasol yn eu hardal  

Ni cheisiodd yr adroddiad ystyried penderfyniadau gweithredol y Prif 

Gwnstabl na rôl awdurdodau lleol o ran mynd i’r afael ag ymddygiad 

gwrthgymdeithasol.  

O fewn yr adroddiad, cydnabu’r Panel y gwaith yr ymgymerwyd ag ef gan y 

Comisiynydd a’i swyddfa er mwyn mynd i’r afael â materion ymddygiad 

gwrthgymdeithasol, gan gynnwys y canlynol:  

 caniatáu cyfleoedd i’r cyhoedd godi ymwybyddiaeth o ymddygiad 

gwrthgymdeithasol a’i effaith ar unigolion a chymunedau’n amlach;  

 ymgysylltu’n rhagweithiol â phartneriaid; 

 comisiynu gwasanaethau cymorth, megis Goleudy, yn briodol; a 

 rhannu arian a geir drwy’r Ddeddf Elw Troseddau’n briodol.  

Daethant i’r casgliad bod y Comisiynydd wedi dangos ymrwymiad tuag at 

fynd i’r afael ag ymddygiad gwrthgymdeithasol mewn cymunedau ledled yr 

ardal Heddlu, fodd bynnag, cyflwynasant nifer o argymhellion er mwyn 

cefnogi gweithgarwch ymhellach. Diben yr adroddiad hwn yw rhoi 

diweddariad i aelodau ar bob un o’r argymhellion.   

Argymhelliad 1: ‘Mae ymrwymiad y Comisiynydd tuag at 

gyflwyno TCC ar gyfer sicrwydd cyhoeddus ac er mwyn mynd 

i’r afael â throseddolrwydd, gan gynnwys digwyddiadau 

ymddygiad gwrthgymdeithasol, yn wybodaeth gyhoeddus. Heb 

ddymuno achub y blaen ar waith fy nghyfeillion panel ar yr is-

grŵp TCC, rwy’n argymell cynnal asesiad o effaith y 

buddsoddiad hwnnw ar fynd i’r afael ag ymddygiad 

gwrthgymdeithasol, er mwyn helpu i flaenoriaethu lleoli 

adnoddau yn y maes hwn yn y dyfodol.’ 

 

Diweddariad SCHTh ynghylch argymhelliad 1 

Y weledigaeth ar gyfer yr isadeiledd TCC oedd system gynaliadwy i gefnogi 

plismona gweithredol yn seiliedig ar alw, troseddau, ymddygiad 

gwrthgymdeithasol a galwadau am wasanaeth. 

 

Mae’n anodd mesur gwerth TCC; mae digwyddiadau sydd wedi’u hisraddio, 

digwyddiadau lle y lleolwyd llai o adnoddau neu adnoddau ychwanegol, a 

digwyddiadau lle nad oedd angen presenoldeb o gwbl oherwydd cymorth 

TCC.   

 

Mae’n haws dangos yr effaith o ran ymchwiliadau ac unigolion coll gan fod 

llawer o’r gwaith o gwmpas ymddygiad gwrthgymdeithasol yn waith ataliol 

ac nid yw’n hawdd ei fesur. Mae TCC yn helpu’r heddlu i ymateb i 

ddigwyddiadau ymddygiad gwrthgymdeithasol sy’n dod i’r amlwg yn gyflym, 

cyn iddynt waethygu. Credir hefyd bod y ffaith bod camerâu TCC yn amlwg 

yn ein trefi’n atal trosedd, er nad oes tystiolaeth empirig i gefnogi hyn. 

 

Mae darnau ffilm TCC eisoes wedi profi i fod yn dystiolaeth hollbwysig yn 

ymchwiliadau’r heddlu. Mae rhai drwgdybiedigion wedi pledio’n euog i’r 

troseddau y cawsant eu cyhuddo o’u cyflawni oherwydd bod ansawdd y 

ffilmiau mor ddiymwad. Mae achos niwed corfforol difrifol, lle y cafodd dyn ei 

daro’n anymwybodol ag un ergyd i’w ben y tu allan i far y Met yn Llanelli ym 

mis Tachwedd 2018, yn un enghraifft o hyn. Cipiwyd y digwyddiad yn glir ar 

gamera TCC Heddlu Dyfed-Powys, a phan ddangoswyd y darn ffilm i’r 

drwgdybyn, plediodd yn euog. Cafodd ei ddedfrydu i 20 mis o garchar.  

Yn y Drenewydd, Powys, cafodd dyn ifanc ei ddal ar deledu cylch cyfyng yn 

malu ffenestr siop wrth gerdded drwy’r dref ar noson allan. Cafodd ei 

adnabod o’r ffilm TCC. Nid oedd yn cofio’r digwyddiad gan ei fod o dan 

ddylanwad alcohol. Ymddiheurodd o waelod calon i’r siopwr a thalodd am 

ffenestr newydd.  

 

Yn ogystal â helpu i atal a datrys troseddau ac ymddygiad 

gwrthgymdeithasol, mae TCC yn cynorthwyo â diogelu pobl sy’n agored i 

niwed yn yr ardal heddlu. Mae gweithredwyr yn cynorthwyo â chwilio am 

unigolion coll a phobl mewn gwewyr meddyliol. Mae enghreifftiau clir o’r 

ffordd y mae pobl sy’n agored i niwed wedi’u huno â’u hanwyliaid yn gyflym 

o ganlyniad i gamerâu TCC yn gweithredu fel pâr arall o lygaid, gan gwmpasu 

ardal fwy ar gamera na swyddogion ar droed o fewn yr un cyfnod. Hefyd, 

gwelodd gweithredwyr ferch 14 oed yn cerdded drwy ganol dref yn y 

tywyllwch yn ystod oriau mân y bore.   

 

Mae’r isod yn rhoi arwydd o’r defnydd effeithiol sy’n cael ei wneud o’r system, 

sydd hefyd yn caniatáu i gomanderiaid Aur ac Arian fonitro digwyddiadau’n 

weithredol o gwmpas yr ardal Heddlu drwy’r ap Hikcentral Control Client.  

 

Mae tabl 1 yn dangos nifer y lawrlwythiadau y gofynnwyd amdanynt er mwyn 

cefnogi ymchwiliadau tystiolaethol. Mae tabl 2 yn rhoi ciplun o 2020, gan 

ddangos nifer y digwyddiadau a gafodd eu monitro gan y rheolwyr.  

 

 

Tabl 1 

Tabl 2 

 
 

Mae’r Cydlynydd TCC wrthi’n cynhyrchu fframwaith perfformiad sy’n rhoi manylion 

am y dangosyddion perfformiad allweddol a’r ystadegau a fydd yn cael eu casglu 

a’u cyhoeddi, yn unol â Chod Ymarfer y Comisiynydd Camerâu Gwyliadwriaeth. Bu 

rhywfaint o oedi oherwydd y cyfyngiadau presennol mewn perthynas â COVID-19. 

 

Yn atodiad A ceir rhai astudiaethau achos o’r flwyddyn ddiwethaf lle mae 

TCC wedi cael effaith gadarnhaol ar ymddygiad gwrthgymdeithasol. 

Argymhelliad 2: ‘Gan gydnabod yr ymrwymiad a ddangosir gan 

y Comisiynydd i sicrhau, drwy wefan ei swyddfa, cyfryngau 

cymdeithasol a gweithgareddau cyfathrebu, bod gan aelodau 

o’r cyhoedd wybodaeth am y gwasanaethau cymorth sydd ar 

gael iddynt pe baent yn dioddef ymddygiad 

gwrthgymdeithasol, rwy’n argymell adolygu ac archwilio’r 

gwaith hwn yn rheolaidd er mwyn sicrhau bod gwybodaeth o’r 

fath dal yn effeithiol, hygyrch ac yn hwylus i’r defnyddiwr.’ 

 

Mae SCHTh wedi adolygu’r hyn sydd mewn grym ar hyn o bryd, yn ogystal 

ag awgrymu sut y medrwn wella ein gohebiaeth o gwmpas y gwasanaeth 

cymorth hwn.  

Y Sefyllfa Gyfredol: 

Gwefan SCHTh 

Mae gwybodaeth am wasanaethau cymorth sydd ar gael i ddioddefwyr 

ymddygiad gwrthgymdeithasol ar wefan Comisiynydd yr Heddlu a 

Throseddu. Mae tudalen benodol sy’n rhoi manylion am y gwasanaethau 

cymorth a ariennir gan y Comisiynydd, ac mae’r cyhoedd yn medru cael 

mynediad ati:  

http://www.dyfedpowys-pcc.org.uk/cy/eich-ardal/gwasanaethau-sydd-ar-

gael-i-chi/ 

Y gwasanaeth cyntaf ar y dudalen yw Goleudy, sy’n cynnig cymorth i 

ddioddefwyr ymddygiad gwrthgymdeithasol. Mae’r wefan yn dweud bod 

Goleudy hefyd yn darparu gwasanaeth ar gyfer adnabod ac yn rheoli lefel 

risg ymhlith dioddefwyr ymddygiad gwrthgymdeithasol, er mwyn gwella 

diogelwch cymunedol, a lleihau’r effaith ar breswylwyr ardal Dyfed-Powys. 

Yn ogystal, mae cyfres o daflenni crynodeb un tudalen newydd eu cyhoeddi 

ar y dudalen hon, sy’n rhoi manylion allweddol am bob gwasanaeth. Mae 

taflen gwasanaeth Goleudy’n cynnwys gwybodaeth am y canlynol:  

- Y gwasanaeth a ddarparwyd; 
- Manylion y cytundeb; 

- Ystadegau o ran nifer y bobl sy’n defnyddio’r gwasanaeth;  

- Adborth ar y gwasanaeth; ac, yn bwysig iawn, 

- Sut mae’r cyhoedd yn medru cael mynediad i’r gwasanaeth.  

Mae’r daflen wedi’i hysgrifennu a’i strwythuro mewn ffordd sy’n ei gwneud 

hi’n hawdd i’w deall a’i dilyn. Mae’r daflen ar gael i’w lawrlwytho yn Gymraeg 

a Saesneg.  

Cyfryngau Cymdeithasol SCHTh – Yr ydym yn aml yn rhoi manylion am y 

gwasanaethau cymorth comisiwn sydd ar gael ar ein tudalennau Facebook a 

Twitter.  

‘Cyswllt Cymunedol’ – Mae Cylchlythyr y Comisiynydd, ‘Cyswllt Cymunedol’, 

yn aml yn cynnwys erthyglau nodwedd ar wasanaethau a gomisiynir. Ar ôl 

edrych yn ôl drwy rifynnau llynedd, medrwn gadarnhau bod gwasanaeth 

Goleudy wedi ymddangos yn rhifynnau Mawrth a Mai 2020.  

Edrych tua’r dyfodol: 

http://www.dyfedpowys-pcc.org.uk/cy/eich-ardal/gwasanaethau-sydd-ar-gael-i-chi/
http://www.dyfedpowys-pcc.org.uk/cy/eich-ardal/gwasanaethau-sydd-ar-gael-i-chi/

Hyrwyddir y gyfres o daflenni un tudalen ar gyfer gwasanaethau a gomisiynir 

yn rheolaidd ar ein llwyfannau cyfryngau cymdeithasol, gan newid rhwng y 

gwasanaethau sydd wedi’u comisiynu.   

Bydd y daflen sy’n benodol ar gyfer gwasanaeth Goleudy’n cael ei chynnwys 

yn rhifyn nesaf Cylchlythyr y Comisiynydd, ‘Cyswllt Cymunedol’, ym mis 

Mawrth 2021. Ar ôl hynny, bydd taflenni pob gwasanaeth a gomisiynir yn 

ymddangos mewn rhifyn o’r cylchlythyr yn eu tro.  

Cynhelir sesiynau Sgwrs Gyda’r Comisiynydd bob wythnos yn gynnar yn 

2021, hyd nes bydd y cyfnod cyn yr etholiad yn cychwyn. Bydd darparwyr 

gwasanaethau a gomisiynir, megis Goleudy, yn cymryd rhan yn y sgyrsiau 

hyn er mwyn codi ymwybyddiaeth o’r gwasanaeth.  

 

Argymhelliad 3: ‘Rwy’n cydnabod pwysigrwydd rôl y 

Comisiynydd fel corff apelio ar gyfer dioddefwyr ymddygiad 

gwrthgymdeithasol, ond byddai’n fwy priodol i’r rôl honno 

gael ei phwysleisio mwy mewn gwaith cyfathrebu, gan atgoffa 

pobl am eu hawliau a sut i’w harfer.’  

Mae SCHTh Dyfed-Powys yn cyhoeddi gwybodaeth ar ei gwefan mewn 

perthynas ag apelio yn erbyn canlyniad Sbardun Cymunedol: 
http://www.dyfedpowys-pcc.org.uk/cy/cysylltwch-a-ni/cwynion-a-

phryderon/  
 

Fodd bynnag, gofynnwyd i Dîm Ymgysylltu SCHTh ddatblygu’r argymhelliad 

hwn wrth gynllunio eu gwaith cyfathrebu yn y dyfodol. Yn arbennig, 

byddwn yn edrych ar dynnu sylw at rôl y Comisiynydd fel corff apelyddol ar 

gyfer dioddefwyr ymddygiad gwrthgymdeithasol, yn ogystal â hawliau’r 

cyhoedd a sut y gellir eu harfer. Datblygir hyn drwy gyfres o negeseuon ar 

gyfryngau cymdeithasol (yr ydym eisoes wedi dechrau gweithredu hyn) yn 

ogystal ag o fewn rhai rhifynnau o gylchlythyr ‘Cyswllt Cymunedol’ CHTh, 

ac unrhyw ddatganiadau i’r wasg sy’n cyfeirio at ymddygiad 

gwrthgymdeithasol.  

 

 

http://www.dyfedpowys-pcc.org.uk/cy/cysylltwch-a-ni/cwynion-a-phryderon/
http://www.dyfedpowys-pcc.org.uk/cy/cysylltwch-a-ni/cwynion-a-phryderon/

Argymhelliad 4: ‘Gan gydnabod y gwaith sylweddol sydd 

eisoes yn cael ei wneud mewn perthynas â’r Sbardun 

Cymunedol, yr wyf yn argymell bod y Comisiynydd yn 

ymgysylltu’n rhagweithiol â’r heddlu ac asiantaethau partner 

er mwyn gwella effeithiolrwydd y Sbardun Cymunedol yn ardal 

Dyfed-Powys, yn unol ag argymhellion y Comisiynydd 

Dioddefwyr presennol a’r un diwethaf.’   

Mewn ymateb i’r argymhelliad hwn, yr ydym wedi ystyried y sylwadau a 

wnaed gan y Fonesig Vera Baird CF (Comisiynydd Dioddefwyr Cymru a 
Lloegr) (amlygwyd mewn ffont oren) wrth ymateb i ganllawiau newydd y 

Swyddfa Gartref:  
 

“Ydy, mae’n galw ar asiantaethau lleol i roi gwybodaeth ar eu gwefannau ac 
mewn fformatau hygyrch eraill, er, nid yw’n glir sut y gellid gorfodi hyn. 

Gwyddom fod llawer yn methu â gwneud hynny.”  
 

Fel rhan o ymgynghori parhaus ac adborth rhwng SCHTh a’r Heddlu, 

rhoddwyd adborth i Heddlu Dyfed-Powys ar 13 Medi 2020 mewn perthynas 

â’r pwynt hwn. O ran hygyrchedd, cynghorodd SCHTh yr Heddlu y byddai’n 

galonogol gweld manylion cyswllt uniongyrchol ar gyfer y Sbardun 

Cymunedol ar wefan yr Heddlu (a medrwn eu gosod ar wefan SCHTh) h.y. 

y cyfeiriad a'r cyfeiriad e-bost sydd wedi’u cynnwys ar ddiwedd y cais. 

Hefyd, holom pa un ai a fyddai cyfle i aelodau o’r cyhoedd gwblhau’r 

ffurflen yn electronig ar wefan yr Heddlu. Ar hyn o bryd, yr unig ddewis 

sydd gennym yw galw 101 a gofyn am gopi o’r ffurflen, fodd bynnag, 

byddwn yn parhau i archwilio i’r dewis o fersiwn electronig o’r ffurflen 

gyda’r Heddlu.  

 

Medraf gadarnhau bod Heddlu Dyfed-Powys yn cyhoeddi gwybodaeth ar ei 
wefan ar gyfer gwneud cais am Sbardun Cymunedol:  

https://www.dyfed-powys.police.uk/cy-GB/cyngor/cyngor-a-
gwybodaeth/asb/nw/gofyn-adolygiad-achos-ymddygiad-

gwrthgymdeithasol-bardun-cymunedol/;  
ar wefan Dewis Cymru: 

https://www.dewis.cymru/ResourceDirectory/ViewResource.aspx?id=23630  
ac ar ASB Help: https://asbhelp.co.uk/dyfed-powys/. 

 

Mae SCHTh Dyfed-Powys yn cyhoeddi gwybodaeth ar ei gwefan mewn 
perthynas ag apelio yn erbyn canlyniad Sbardun Cymunedol:  

https://www.dyfed-powys.police.uk/cy-GB/cyngor/cyngor-a-gwybodaeth/asb/nw/gofyn-adolygiad-achos-ymddygiad-gwrthgymdeithasol-bardun-cymunedol/
https://www.dyfed-powys.police.uk/cy-GB/cyngor/cyngor-a-gwybodaeth/asb/nw/gofyn-adolygiad-achos-ymddygiad-gwrthgymdeithasol-bardun-cymunedol/
https://www.dyfed-powys.police.uk/cy-GB/cyngor/cyngor-a-gwybodaeth/asb/nw/gofyn-adolygiad-achos-ymddygiad-gwrthgymdeithasol-bardun-cymunedol/
https://www.dewis.cymru/ResourceDirectory/ViewResource.aspx?id=23630
https://asbhelp.co.uk/dyfed-powys/

http://www.dyfedpowys-pcc.org.uk/cy/cysylltwch-a-ni/cwynion-a-
phryderon/  

 

“Er syndod, nid yw’r canllawiau dal yn rhoi hawl i ddioddefwyr fynychu’n 
bersonol.  Yn hytrach, mae’n sôn am  ‘…  arfer da cael rhywun yn rhan o’r 

adolygiad achos i gynrychioli’r dioddefydd, megis rhywun o’r gwasanaeth 
Cymorth i Ddioddefwyr ….’ 

“A  ‘Dylid hefyd ystyried pa un ai a yw’n briodol i’r dioddefydd gael ei 
gwahodd i fod yn bresennol yn yr adolygiad achos …neu, o dan yr 

amgylchiadau, pa un ai a oes rhesymau da iddynt beidio. Mewn 
amgylchiadau o’r fath, gall fod yn fwy priodol gwahodd cynrychiolydd i fod 

yn bresennol ar ran y dioddefydd.’ 
“Sut all lleisiau ‘dioddefwyr’ gael eu clywed os nad oes hawl ganddynt fod 

yn bresennol a siarad dros eu hunain hyd yn oed? Ac os yw’r cyfarfod 
datrysiad yn digwydd tu ôl i ddrysau caeedig, sut all y dioddefydd gael 

unrhyw ffydd yn y canlyniad?”  
 

Codwyd y mater hwn gan SCHTh ar 13 Medi gan fod dogfennau proses yn 

awgrymu y byddai’r dioddefydd yn cael gwybod am y canlyniad yn hytrach 

na bod yn rhan o’r adolygiad. Mae CHTh o’r farn y byddai’n arfer gorau 

galluogi’r dioddefydd i siarad ar ddechrau adolygiad. Ers hynny, mae 

Heddlu Dyfed-Powys wedi nodi’r wybodaeth ganlynol yn y ddogfen 

‘Canllawiau Gweithredol Sbardun Cymunedol’ mewn perthynas â 

phresenoldeb dioddefwyr yn y gwrandawiad: “Lle’r ydym yn ystyried ei fod 

yn briodol neu’n ddichonadwy, a lle mae’r ceisydd yn cydsynio, bydd y 

ceisydd neu’r eiriolydd yn cael cyfle i fynychu/ymuno â dechrau’r adolygiad 

er mwyn annerch y panel a chyflwyno ei ddisgwyliadau/datganiad effaith. 

Pe na bai’r ceisydd eisiau ymuno â dechrau’r adolygiad, caiff gyfle i 

gyflwyno ei ddatganiad effaith a’i ddisgwyliadau 7 diwrnod cyn yr adolygiad 

i’w rhannu â’r panel. Mae’n bosibl y gwahoddir swyddog(ion) ymchwilio i 

gyflwyno’r achos a darparu gwybodaeth achos. Y Cadeirydd fydd y 

gwneuthurwr penderfyniadau.”  

 

“O safbwynt her annibynnol, mae’r Swyddfa Gartref wedi ymatal rhag 
mynnu cadeiryddion annibynnol ar gyfer y cyfarfodydd. Yn hytrach, terfyn 

yr uchelgais yw:  ‘Lle mae’r rhan fwyaf o’r cynrychiolwyr asiantaeth wedi 
bod yn rhan o achos penodol, dylid ystyried cynnwys rhywun annibynnol yn 

yr adolygiad er mwyn darparu safbwynt newydd neu allanol ar yr achos a’r 
camau gweithredu a gymerwyd.” 

“Mae’r gwrandawiad ond wedi’i alw oherwydd mae’r dioddefydd wedi 

gwneud sawl cwyn am ymddygiad gwrthgymdeithasol ac yn teimlo nad yw’r 

http://www.dyfedpowys-pcc.org.uk/cy/cysylltwch-a-ni/cwynion-a-phryderon/
http://www.dyfedpowys-pcc.org.uk/cy/cysylltwch-a-ni/cwynion-a-phryderon/

mater wedi’i drin yn llwyddiannus. Gan hynny, rhaid bod angen ‘safbwynt 
newydd’ ar bob achos.” 

“I ormod o bobl, mae hunllef ymddygiad gwrthgymdeithasol dal yn difetha 

eu bywydau ac maen nhw’n teimlo nad oes neb yn gwrando. Yn anffodus, 
nid wyf yn credu bydd y canllawiau hyn yn cynnig llawer o gysur iddynt.” 

 
O fewn y ddogfen ‘Canllawiau Gweithredol Sbardun Cymunedol’, mae 

Heddlu Dyfed-Powys wedi cynnwys y wybodaeth ganlynol mewn perthynas 
â’r Panel: 

 
“Bydd yr Uned Lleihau Trosedd a Niwed yn ymgysylltu â’r Arolygydd 

Partneriaethau ar gyfer galw panel adolygu.  

Lle bo’n bosibl, disgwylir i o leiaf tri chynrychiolydd o bob awdurdod cyfrifol 

gymryd rhan yn yr adolygiad achos.  

Pan fydd y trothwy wedi’i fodloni, bydd yr Uned Lleihau Trosedd a Niwed yn 

cynghori’r ceisydd yn ysgrifenedig (gweler Atodiad H). Darperir manylion 

am y pwynt cyswllt, y Cadeirydd ac aelodau’r panel. Hefyd, byddant yn cael 

gwybodaeth am gamau nesaf y broses. Er nad oes unrhyw reidrwydd iddo 

wneud hynny, gofynnir i’r ceisydd baratoi datganiad effaith, sy’n gyfle i 

amlinellu ei ddisgwyliadau o’r broses.   

Dylai’r panel gynnwys cyfuniad o’r canlynol: 

 Arolygydd Partneriaethau neu Arolygydd lleol  
 Rhingyll Plismona Bro 

 Cydlynydd Ymddygiad Gwrthgymdeithasol Rhanbarthol  
 Rheolwr Partneriaethau Diogelwch Cymunedol  

 Darparwr Tai Cymdeithasol (lefel reoli berthnasol) 
 Adrannau o fewn yr Awdurdod Lleol, h.y. Iechyd yr Amgylchedd, y 

Gwasanaethau Cymdeithasol (lefel reoli berthnasol lle bo’n bosibl). 
 Y Bwrdd Iechyd Lleol  

 Y Gymdeithas Frenhinol er Atal Creulondeb i Anifeiliaid (lle bo angen)   
 Y Gwasanaeth Tân (lle bo angen)   

 Y Gwasanaeth Ambiwlans (lle bo angen)   
 Iechyd Meddwl (lle bo angen)   

 Gofal Cymdeithasol (lle bo angen)   

 Y Gwasanaeth Prawf (lle bo angen) 
 

Os oes cwyn swyddogol wedi’i gwneud yn erbyn unrhyw un o’r aelodau 

panel, gwneir pob ymdrech i gael rhywun â phrofiad cyfwerth, neu rywun 

o’r un lefel reoli, o fewn yr asiantaeth honno yn ei le. Lle nad yw hyn yn 

bosibl, ystyrir gwneud cais am Gadeirydd annibynnol. Gall hyn arwain at 

ddewis Cadeirydd y tu allan i ardal Dyfed-Powys. Sicrheir cydsyniad y 

ceisydd.”   

Yn ddiweddar, canmolwyd gwaith Cydlynydd Ymddygiad 

Gwrthgymdeithasol yr Heddlu gan Brif Weithredwr ASB Help mewn cyfarfod 

gyda’r Comisiynydd Dioddefwyr, a chanmolodd y gwaith caled a’r 

ymrwymiad tuag at ddatblygu prosesau a pholisïau’r Heddlu. Mewn 

perthynas ag ASB Help, cynhwysir y logo hwn ar dudalen flaen y ddogfen 

Canllawiau Gweithredol Sbardun Cymunedol ar gyfer yr Heddlu, gan fod yr 

Heddlu wedi cofrestru ar gyfer yr Addewid Ymddygiad Gwrthgymdeithasol 

yn unol ag ASB Help, sy’n sicrhau fod gan yr Heddlu’r wybodaeth 

ddiweddaraf am ddeddfwriaethau ac ati. 

Atodiad A 

 

Isod, ceir rhai astudiaethau achos o’r flwyddyn ddiwethaf lle mae TCC wedi 

cael effaith gadarnhaol ar ymddygiad gwrthgymdeithasol.  

 

Llanelli – Defnyddio cyffuriau 

Mae gweithredwyr TCC, ar y cyd â Thimoedd Plismona Bro a’r Adran 

Gwybodaeth a Chudd-wybodaeth, wedi nodi defnyddwyr cyffuriau 

adnabyddus yn ymgasglu yng nghanol tref Llanelli. Yn dilyn arsylwadau, mae 

gweithredwyr TCC wedi nodi cyffuriau’n cael eu defnyddio a’u gwerthu ac 

wedi anfon swyddogion i chwilio’r unigolion hyn sawl gwaith. Mae camerâu 

TCC hefyd wedi’u symud yn strategol, mewn ymgynghoriad â Thîm Plismona 

Bro Llanelli, er mwyn monitro ardaloedd penodol lle y gwyddir fod cyffuriau’n 

cael eu cymryd. Drwy gydweithio, mae hyn wedi arwain at sawl unigolyn yn 

cael ei stopio a’i chwilio oherwydd amheuaeth fod cyffuriau’n cael eu 

defnyddio, gan aflonyddu ar ddefnyddio a gwerthu cyffuriau yng nghanol tref 

Llanelli.   

 

Hwlffordd 

Mae gweithredwyr TCC wedi defnyddio’r camerâu TCC o gwmpas y maes 

parcio aml-lawr yn Hwlffordd er mwyn monitro a thargedu ymddygiad 

gwrthgymdeithasol yno’n rhagweithiol. Mae’r heddlu wedi derbyn nifer o 

alwadau am wasanaeth mewn perthynas â phobl ifainc yn ymgasglu, y 

defnydd o gyffuriau ac alcohol, a dychrynu/cam-drin y cyhoedd yn eiriol. 

Drwy weithio gyda’r Tîm Plismona Bro, mae gweithredwyr TCC wedi llwyddo 

i fonitro a nodi unigolion penodol cysylltiedig, anfon swyddogion i’r lleoliad 

yn rhagweithiol, a chasglu cudd-wybodaeth. 

 

Cardota proffesiynol – Ledled yr heddlu 

Mae gweithredwyr TCC wedi adnabod cardotwyr proffesiynol yng nghanol ein 

trefi. Drwy anfon swyddogion at y bobl hyn, mae’r heddlu wedi aflonyddu ar 

eu gweithgarwch, sydd wedi arwain atynt yn symud o Rydaman i Aberteifi 

ac yna i Hwlffordd. Drwy adnabod yr un unigolion hyn ym mhob tref, 

casglwyd llawer o gudd-wybodaeth werthfawr. 

 

Troseddwyr Rhyw Cofrestredig – Y Trallwng a Doc Penfro 

Mae camerâu TCC wedi’u symud er mwyn cynorthwyo i ddatrys ymddygiad 

gwrthgymdeithasol sydd wedi targedu cyfeiriadau cartref troseddwyr rhyw 

cofrestredig. Bu nifer o alwadau mewn perthynas â dau gyfeiriad penodol yn 

y Trallwng a Doc Penfro (nid oes cysylltiad rhyngddynt) o gwmpas aflonyddu 

ac ati.  

 

Protestiadau 

Mae gweithredwyr TCC wedi monitro nifer o brotestiadau ledled yr ardal 

heddlu, gan gynnwys protestiadau Bywydau Du o Bwys, Gwrthryfel Difodiant 

a gwersyll mewnfudwyr Penalun. Drwy’r defnydd o deledu cylch cyfyng, 

cafodd y protestiadau eu monitro’n llwyddiannus yng Nghanolfan Reoli’r 

Heddlu, gan roi delweddau amser real i gomanderiaid yr heddlu a’r gangen 

arbennig. 

 

Crynodeb 

Rhai ffigurau amlwg ychwanegol o 2020: 

 Mae swyddogion wedi lawrlwytho darnau ffilm 1892 o weithiau  

 Daethpwyd o hyd i 32 unigolyn o ganlyniad uniongyrchol i ymholiadau 

TCC  
 Tagiwyd cyfanswm o 5087 digwyddiad gan weithredwyr TCC ar gyfer 

monitro amser byw  
 Bu gostyngiad o 35.95% yn nifer y troseddau o fewn 100 medr i bob 

safle camera ledled yr ardal heddlu   
o Sir Gaerfyrddin – gostyngiad o 28.97%  

o Ceredigion  - gostyngiad o 40.85%  
o Sir Benfro – gostyngiad o 50.57%  

o Powys – gostyngiad o 34.63%  

 

 


